
Замын хөдөлгөөний аюулгүй байдлын тухай 
сургалтын багц гарын авлага 
Зам тээврийн хөдөлгөөний аюулгүй байдлыг дэмжих гарын авлагыг хүлээн авна уу. 
Энэхүү гарын авлага нь албан болон албан бус боловсролын орчинд, төрөл бүрийн 
аргаар замын хөдөлгөөний аюулгүй байдлын талаар заахад туслах зорилготой юм.  
Энгийн, хөгжилтэй дасгалуудаар дамжуулан багш, эцэг эхчүүд хүүхэд багачуудад 
замын хөдөлгөөнд аюулгүй оролцоход нь туслах боломжтой. 
Энэхүү гарын авлага хүүхэд залуучуудад замын хөдөлгөөний аюулгүй байдлын суурь 
ойлголт, зарчмыг насны онцлогт нь тохирсон аргаар заахад шаардлагатай 
материалуудыг багтаасан болно. 
Уг гарын авлагад орсон бүх дасгал, үйл ажиллагаа нь дараах гол зарчмуудад 
үндэслэгдсэн: 

• Замын хөдөлгөөний тухай болон түүний аюул, ослын тухай мэдлэг, ойлголт 
• Замын орчинд биеэ зөв авч явах байдал 
• Өөрийн болон бусдын аюулгүй байдлыг хангахын тулд аюулгүй сонголт хийх 

Яагаад замын хөдөлгөөний аюулгүй байдлын тухай заах 
хэрэгтэй вэ? 
Дэлхий даяар өдөрт дунджаар 18 хүртэлх насны 500 гаруй хүн амь үрэгддэг байна. 
Зам тээврийн осол нь дэлхийн өнцөг булан бүрд амьдарч буй хүүхэд багачуудын амь 
эрсдэх хамгийн том шалтгаан болдог. 
Иймд замын хөдөлгөөний аюулгүй байдал нь хүүхэд багачуудын хувьд амин чухал 
зүйл юм. Тэдэнд замын хөдөлгөөний аюулгүй байдлын талаарх анхан шатны мэдлэг, 
дадлыг заах нь хэзээ ч эртдэхгүй. Жил бүр дэлхий даяар замын ослоор 1.2 сая гаруй 
хүн нас бардаг бол хэдэн арван сая хүн гэмтэж, тахир дутуу болдог. 
Хүүхдүүд ялангуяа өндөр эрсдэлд өртдөг. Учир нь: 

• Тэд жижиг биетэй учраас машиныг олж харах болон жолоочид анзаарагдахад 
бэрх байдаг. 

• Тэд аюултай нөхцөл байдлыг төдийлөн сайн таньж мэддэггүй бөгөөд, насанд 
хүрээгүй учир аюулгүй байдлаа сахих зөв шийдвэр гаргах чадвар нь бүрэлдэж 
амжаагүй байдаг. 

• Тэд бие мах бодийн хувьд илүү жижиг учир гэмтэж бэртэх магадлал өндөр 
байдаг. 

Багш, сурган хүмүүжүүлэгчид хүүхдүүдэд амь насаа хамгаалах ойлголт мэдлэг, 
дадлыг зааснаараа тэднийг хамгаалж чадах юм. Хүүхэд, багачуудад эрсдэлийг 
таниулж, аюулгүй байх стратегийг зааж өгөх нь хүүхдийн хөгжлийн чухал хэсэг билээ.  

Замын хөдөлгөөний аюулгүй байдал нь хүүхэд багачуудын анхаарлыг хандуулах 
чухал сэдэв. Хүн бүр замын хөдөлгөөнд оролцож, ямар нэгэн байдлаар зам тээврийн 
аюулгүй байдлын нөлөөнд амьдардаг учраас бүр бага балчир хүүхэд ч энэ тухай ямар 
нэгэн ойлголттой байдаг. 

Сургалтын багцын танилцуулга 
Энэхүү багц гарын авлагууд нь замын хөдөлгөөний аюулгүй байдлын тухай ойлголт, 
биеэ авч явах дүрмийг танилцуулахын тулд сонирхолтой, оролцогчдыг идэвхжүүлэх 
үйл ажиллагааг багтаасан.  
Тус багц нь гурван хэсгээс бүрдэнэ: 

• 6-аас доош насныханд зориулсан 
• 6 – 11 насныханд зориулсан 
• 12 – 14 насныханд зориулсан 

Бүлэг бүрийн сэдвүүд нь ямар насны бүлэгт зориулагдсанаас хамааран өөр өөр 
боловч тэдгээр нь бүгд дээрх үндсэн зарчмуудыг агуулдаг. 

Сургалтын багцыг ашиглах заавар 
Бүлэг бүр багш болон багийн ахлагч нарт зориулсан зөвлөгөө, танилцуулгаас гадна 
хүүхдийн насанд нь тохирсон материалуудыг агуулсан болно.  
Эдгээр ерөнхий тайлбар, материалууд нь хүүхэд багачуудад зориулсан замын 
хөдөлгөөний аюулгүй байдлын тухай хичээлд шаардлагатай бүхий л мэдээллийг өгнө. 
Энэхүү материалууд нь багшийн чиглэл дор хэрэгжүүлэх ДАСГАЛ ҮЙЛ АЖИЛЛАГАА, 
болон хүүхдүүдэд олшруулж тарааж өгөх ТАРААХ МАТЕРИАЛ зэрэг хэсгүүдээс 
бүрдэнэ.  
Дасгал болон тараах материалууд нь хичээлд ашиглах ба сургуулиас гадуурх арга 
хэмжээнд хэрэглэх боломжтой замын хөдөлгөөний аюулгүй байдлын тухай сургалтын 
хөтөлбөрийг бүрдүүлнэ. Долоо хоног бүр янз бүрийн үйл ажиллагаа зохион байгуулж, 
ямагт замын хөдөлгөөний аюулгүй байдлын тухай ойлголтыг дахин  
Эдгээр дасгал, тараах материалууд нь тус бүрдээ аюулгүй байдлыг хангах тухай 
мэдлэг, ойлголтыг дээшлүүлэхэд чиглэгдсэн учир мөн тус, тусад нь замын 
хөдөлгөөний аюулгүй байдлын тодорхой нэг асуудлын хүрээнд ашиглах боломжтой.  

Гол сургамжууд 
Бүлэг бүрд агуулагдах багш нарт зориулсан тайлбар, тэмдэглэл нь тухайн насны 
бүлэгт зориулсан гол сургамжийг агуулахаас гадна дасгал бүр тодорхой сургамж, 
зорилготой. Эдгээр гол сургамжуудыг дахин дахин бататгах нь чухал. 
Идэвхтэй суралцах 

Хүүхдүүд идэвхтэй, оролцоотой байх үедээ илүү сайн сурдаг. Хичээлээ аль болох 
харилцан хамтран ажиллаж, амьдралд ойр байдлаар заахыг хичээгээрэй. 

Бодит амьдралын туршлага 
Замын хөдөлгөөний аюулгүй байдлын тухай заахдаа танхимаас гадуурх практик үйл 
ажиллагаа зохион байгуулахыг хичээх хэрэгтэй. 
Нэр томьёог ойлгох нь 
Замын аюулгүй байдлыг ойлгохын тулд хүүхдүүд энэ асуудалтай холбоотой нэр 
томьёо, үг хэллэгийг сайн мэддэг байх нь чухал. Хүүхдүүд багшийн ашиглаж буй нэр 
томьёог ойлгож байгаа эсэхийг үргэлж хянах хэрэгтэй. Энэ нь бүх насны бүлгийн 
хүүхдүүдэд хамаатай ч бага насныханд бүр илүү чухал юм. 
Онцлог, ялгаа 
Тухайн насны бүлэгт хамрагдаж буй хүүхдүүд замын хөдөлгөөний талаар өөр өөр 
мэдлэг туршлагатай учраас үүнтэй уялдуулж дасгал, үйл ажиллагаагаа тохируулан 
өөрчлөх хэрэгтэй. Тухайлбал, зарим хүүхдийн гэр бүл машингүй, зарим нь засмал 
замгүй гудамжинд амьдардаг байх магадлалтай. Хот суурин болон хөдөө орон нутгийн 
хүүхдүүд өөр өөр асуудалтай тулгардаг учир тэдний хичээлийг заахад ч өөр өөр 
сэдвүүд дээр төвлөрөх шаардлагатай. 
Мэдрэмжтэй байх 
Бүлгийн ахлагч нь тухайн бүлэгтээ гэр бүлийн гишүүн нь эсвэл найз нь зам тээврийн 
ноцтой осолд өртсөн хүүхэд байгаа эсэхийг үргэлж шалгах хэрэгтэй. Ийм тохиолдолд 
онцгой мэдрэмжтэй байхыг шаардах бөгөөд хүүхдийн эцэг эх, асран хамгаалагчид 
урьдчилан сануулах нь тохиромжтой юм. Ингэснээр тэд хүүхдээ сургалтын үйл 
ажиллагаанд урьдчилан бэлтгэх боломжтой болно. 
Эцэг эх, асран хамгаалагчдыг оролцуулах 
Хүүхдүүдэд эцэг эхийн биеэ авч яваа байдал нь нөлөөлдөг учир замын хөдөлгөөний 
аюулгүй байдлын сургалтад хүүхдүүдээс гадна эцэг эхчүүдийг оролцуулах нь чухал. 
Гарын авлагад багшийн зүгээс эцэг эхчүүдэд илгээх боломжтой хүүхдүүд нь юу сурч 
мэдсэн, сурсан зүйлээ хэрхэн бататгах тухай таниулах зорилготой захидал багтсан 
болно.  

6-11 насныханд зориулсан удиртгал хэсэг 

Гарын авлагын энэ бүлэг дараах гол агуулгатай байна: 
Зам хөндлөн гарахаасаа өмнө Зогс, Ажигла, Сонс. 

Суудлын бүсийг хэрэглэж хэвших. 
Жолоочид харагдахуйц тод өнгийн хувцас өмс. 

Машинд үргэлж болгоомжтой бай. 

Уг бүлэг нь 6-11 насныханд зам тээврийн хөдөлгөөний аюулгүй байдлын тухай анхан 
шатны ойлголтыг олгож, зам тээврийн аюул ослын тухай ойлголт дээр төвлөрөх 
хэлбэрээр бага насны хүүхдүүдэд холбогдох асуудлын талаар мэдээлэл хүргэн 
дэвшүүлж буй санааг судалж мэдэхэд нь тусална.   
Хүүхэд 6-11 насандаа харьцангуй ухаан суусан байдаг тул багш нар хүүхдүүдийн 
наснаас хамаарч онцлогт нь тохируулан хичээлээ заах нь чухал.  
Мэргэжилтнүүдийн үзэж буйгаар 8-аас доош насны хүүхдүүдэд орон зай, хурдыг 
тооцоолох нь амаргүй, тэдний хараа, сонсох чадвар нь бүрэн гүйцэд хөгжөөгүй 
байдгаас гадна мөн тэдний анхаарал амархан сарних хандлагатай байдаг. Иймд, таны 
зааж буй ангид харьцангуй бага насныхан байвал 6-аас доош насныханд зориулсан 
гарын авлагаас зарим дасгал, хичээлийг хослуулан хэрэглэнэ үү. 
Бага насны хүүхдүүд нь замын хөдөлгөөнд оролцох шийдвэрийг өөрийн дураар гаргаж 
болохгүй. “Зогс, Ажигла, Сонс” уриаг заахын сацуу зам хөндлөн гарахдаа том хүний 
тусламжийг байнга авч байх хэрэгтэйг сануулаарай. 
Хүүхэд багачууд замын хөдөлгөөн, аюулгүй зорчих асуудлыг туршлагаасаа суралцах 
нь чухал ач холбогдолтой. Энэ бүлгийн сүүлчийн дасгал нь хүүхдүүдийг замын 
хөдөлгөөнд оролцуулж, сурч мэдсэнээ өөрийн амьдралд хэрэгжүүлэх боломж олгоно. 
Хүүхдийг замын хөдөлгөөнд оролцуулахдаа эрсдэлийг тооцоолох, зөв чиглэл өгөх, зөв 
төлөвлөх зэрэг нь маш чухал болохыг мартуузай. 

Эхлэл 
Энэхүү бүлгийн эхний хоёр дасгал нь хүүхдүүдэд замын хөдөлгөөний аюулгүй 
байдлын өргөн хүрээний сэдвийг танилцуулах бөгөөд тэдний анхаарлыг тээврийн 
хөдөлгөөний талаарх өөрсдийнх нь туршлага, аюул эрсдэлийг таньж мэдэхэд 
чиглүүлнэ. 
ДАСГАЛ: ‘Аюул, эрсдэлийг таньж мэдэх’ багшийн удирдлаган дор хийх 
хэлэлцүүлэг. Амьдарч буй орчин, нөхцлийн гэрэл зургуудын тусламжтай замын 
хөдөлгөөний аюулгүй байдлын талаарх хэлүүлцэг өрнүүлнэ. 

ДАСГАЛ: ‘Санал асуулга’ дасгал нь хүүхдүүдийн замын хөдөлгөөнд оролцохдоо 
гаргадаг үйлдлийг ярилцах замаар “аюул эрсдлийг” тодорхойлоход чиглэгдэнэ. 

Зогс, Ажигла, Сонс 
Энэхүү бүлгээр “Зогс, Ажигла, Сонс” урианы талаар авч үзнэ. 
ТАРААХ МАТЕРИАЛ: ‘Зогс, Ажигла, Сонс’. Энэ нь зам хөндлөн гарах таван үе шатны 
тухай нэг хуудаст мэдээлэл юм. Үүнийг энэхүү бүлгийн бусад материалтай хамт 
хэрэглэнэ. 
ДАСГАЛ: ‘Зам хөндлөн аюулгүй гарах - Дүрд тоглох’.  Энэхүү дасгал нь хүүхдийг 
зам хөндлөн аюулгүй гарахад баримтлах дүрэмд суралцахад чиглэнэ.   
Хүүхдүүд тараах материалтай танилцсаны дараа дүрд тоглох боломжтой бөгөөд ‘Зогс, 
Ажигла, Сонс’ уриаг бататгах зорилгоор дараах дасгалуудыг хийж болно: 
ДАСГАЛ: ‘Аюулгүй алхая тоглоом’ буюу дээрх мэдлэг, мэдээллийг сонирхолтой, 
идэвхтэй аргаар бататгах дасгал. 
ТАРААХ МАТЕРИАЛ: ‘Зогс, Ажигла, Сонс Дасгал’ буюу хүүхдүүдэд зам гарахдаа 
дагах 5 үе шатыг анхааруулсан дасгалын хуудас. 
ТАРААХ МАТЕРИАЛ: ‘Зурагт хуудас хийх’ нь хүүхдүүд сурц мэдсэнээ бусадтай 
хуваалцах, өөрийн бүтээлч сэтгэлгээг ашиглах ач холбогдолтой. 
ТАРААХ МАТЕРИАЛ: ‘Зам хөндлөн гарахдаа үргэлж гараас хөтөл’ нь бага насны 
хүүхдүүд зам гарахдаа үргэлж харгалзах хүнтэй хамт байхыг сануулсан өнгөт хуудас. 
ДАСГАЛ: ‘Явган алхахад: Сурсан зүйлээ өөрийн амьдралд хэрэгжүүлье’.  
Хүүхдүүд сурсан дадал чадвараа амьдрал дээр хэвшил болгох нь чухал. Энэхүү 
дасгал нь “Зогс, Ажигла, Сонс” хэсгийг дуусгасны дараа хүүхдүүдийг гадаа авч гаран 
сурсан зүйлсийг нь бататгах боломжийг олгоно. 

Суудлын бүсийг хэрэглэж хэвших 
ТАРААХ МАТЕРИАЛ: ‘Хүслэнгийн түүх’ нь суудлын бүс зүүхийн ач холбогдлыг, мөн 
зүүхгүй бол үүсэх үр дагаврыг хүүхдүүдэд зааж ойлгуулах түүх, бататгах дасгалууд. 
ДАСГАЛ: ‘Суудлын бүсийн талаарх судалгаа’ нь суудлын бүсийн хэрэглээний 
талаар хүүхдэд ойлголт өгөх, энэ асуудлын талаар хэлэлцүүлэг өрнүүлэх боломжийг 
өгөх энгийн дасгал   

Жолооч нарт харагдахуйц тод өнгийн хувцас өмс 
ДАСГАЛ: ‘Тод өнгө зөв өнгө’ нь дээрх асуудлын талаар хүүхдүүдэд анхан шатны 
ойлголт өгөх зорилгоор уншуулах түүх. Уг сэдвийн хүрээнд цэгцтэй хэлэлцүүлэг 
өрнүүлэхэд дараах дасгалууд тусална. 
ТАРААХ МАТЕРИАЛ: ‘Тод өнгөөр буд’ - агуулгыг бататгахад зориулагдсан өнгөөр 
будах дасгал. 

Машин дотор аюулгүй байдлын дүрмийг сахь 
ТАРААХ МАТЕРИАЛ: ‘Машин доторх аюулгүй байдлын түүх’. Энэхүү дасгалын 
хуудас нь машин дотор аюулгүй байдлаа хангаж явах тухай чухал мэдээллийг 
танилцуулах ба хүүхдүүдээр өөрт тохиолдсон түүхийг бичүүлнэ. 
ТАРААХ МАТЕРИАЛ: ‘Машинд аюулгүйгээр биеэ авч явах’ Хүүхдүүдэд ямар 
үйлдэл нь аюулгүй, ямар нь аюултай болохыг эргэцүүлэн бодоход туслах дасгал юм. 
ТАРААХ МАТЕРИАЛ: ‘Ялгааг ол’. Гарын авлага дахь олон агуулга, мэдээллийг 
хамтад нь нэгтгэсэн сонирхолтой дасгалын хуудас. Хоёр зургийн хоорондын таван 
ялгааг олж харах даалгаврыг хүүхдүүдэд өгнө. Хоёр дахь зурагт байгаа ялгаатай 
талууд:  

1. Хоёр дахь зурганд хашаа байх бөгөөд бөмбөг зам руу чиглээгүй байна.  
2. Жолооч суудлын бүсээ бүсэлсэн бөгөөд цонхоор гараа даллаагүй байна.  
3. Охин гараас хөтөлсөн байна.  
4. Бургас навчтай байна.  
5. Ээж гартаа цүнхтэй барьсан байна..  
6. Замын ирмэгт хашлага байна. 
 

Гол ойлголт мэдлэгийг үргэлж давтан бататгаж, хичээлээ аль болох харилцан 
ярилцах хэлбэрээр заах хэрэгтэй. 

ДАСГАЛ: Осол, эрсдэлийг тодорхойлох 

Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. 
Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд 
тараахгүй. 
 
Шаардагдах хугацаа: 45 минут хүртэл. 
 
Гол сургамж: Осол, эрсдэлийг хэрхэн таньж мэдэх вэ? “Зогс, Ажигла, Сонс”. 
 
Зорилт: Хүүхдүүдэд замын хөдөлгөөний төрөл, хэлбэр, осол эрсдэл, аюултай болон 
аюулгүй бүсийг таньж мэдүүлэх, аюулгүй байдлаа хангахын тулд эдгээр мэдээллийг 
хэрхэн ашиглах талаар ойлгуулах. Ингэснээр зам хөндлөн гарахад тулгардаг 
асуудлын талаар мөн “Зогс, Ажигла, Сонс” урианы ач холбогдлын тухай хэлэлцэх 
боломж олгоно. 
 
Дасгалыг эхлэхийн өмнө хүрээлэн буй орчныхоо гэрэл зургийг ав. Аюул эрсдэлийн 
тухай болон зам гарахад аюулгүй газар, янз бүрийн хэлбэрийн замын хөдөлгөөн, 
тэмдэг тэмдэглэгээ, уулзвар гарцын талаар хэлэлцүүлэх үндэс болгож хэд хэдэн зураг 
авахыг хичээгээрэй. 
 
Гэрэл зургууд нь аль болохоор хүүхдүүдэд танил газруудын зураг байх ба хүүхдүүдэд 
аюул ослыг тодорхойлоход нь тусла. Хүүхдүүдээс дараах асуултыг асууна:  

• Энэ замыг хөндлөн гарахад хамгийн аюулгүй газар нь хаана байна вэ? Яагаад? 
• Зам хөндлөн гарахад аюултай газар нь аль вэ? Яагаад? 
• Ямар аюул эрсдэлийг олж харж байна вэ? 
• Ямар замын тэмдгийг харж байна вэ? Тэдгээр нь ямар утгатай вэ? 
• Замын хичнээн ялгаатай хэлбэр төрлүүдийг харж байна вэ? 
• Тэнд хүмүүс байна уу? Хэрэв байвал тэдний үйлдэл аюулгүй байна уу? Эсхүл 

эрсдэлтэй байна уу? 
• Тэнд тээврийн хэрэгслүүд байна уу? Тэдгээр нь юу хийж байна? Тэдгээрийн 

үйлдэл нь аюулгүй байгаа эсэх? Ямар үйлдэл нь аюултай байна вэ? 
• Таны олж харж чадахгүй байгаа аюул эрсдэл тэнд байх магадлалтай юу? 

Замын булан тохой эсхүл хөдөлгөөний цаана? 
 
Хариултаа бодит байдалтай уялдуулан, өөрсдийн сурсан зүйлсээ бодит байдалд 
хэрхэн хэрэгжүүлэхийг тэднээр тайлбарлуулахыг хичээгээрэй.  
Зам хөндлөн аюулгүй гарах хэсэгт тэдний анхаарлыг төвлөрүүлж, “Зогс, Ажигла, Сонс” 
уриаг бататга.  



 

   

8 

ДАСГАЛ: Санал асуулга1  

Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. 
Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахгүй  
Шаардагдах хугацаа: 30 минут 
Гол сургамж: Осол, эрсдэлийг ойлгох, замын орчинд аюулгүй байдлыг хангахын тулд 
юу хийх талаар. 
Зорилт: Хүүхдүүдийг замын аюулгүй байдал ямар нөхцөлд байгааг, өөрсдийнхөө 
аюулгүй байдлыг хэрхэн хангах талаар бодуулах зорилго бүхий санал асуулга. 

Энэ нь багаар хийх дасгал юм. Багийн ахлагч дотоодын зам тээврийн нөхцөл байдлын 
талаар хүүхдүүдтэй ярилцана. Санал асуулга нь тухайн асуудлаар хүүхдүүд санал 
бодлоо илэрхийлэх боломжийг олгох бөгөөд тэдэнд аюулгүй байдлаа хэрхэн хангах 
талаар эргэцүүлэн бодоход тусална. 
Доорх асуултуудыг бүх хүүхдээс асуух бөгөөд тэд “тийм” эсхүл “үгүй” гэж хариулахын 
тулд гараа өргөнө. Багийн ахлагч хариултыг тэмдэглэнэ. 

Асуултууд Тийм Үгүй 

Бага насны хүүхдүүдэд дотоодын замын хөдөлгөөн аюултай гэж та 
бодож байна уу?   

Та алхаж явахдаа замын хөдөлгөөний улмаас бэртэж болзошгүй гэж 
санаа зовдог уу?   

Танд машинд мөргүүлсэн эсхүл мөргүүлэх шахсан тохиолдол бий юу?   

Танай гэр, сургууль хоёрын хоорондох зам илүү аюулгүй байх ёстой 
гэж боддог уу?   

Замын хөдөлгөөн заримдаа хэт хурдан байдаг гэж та боддог уу?   

Та хэт хурдтай яваа жолоочийн машинд сууж явсан удаа бий юу?   

Гар утас ашхиглаж яваа жолоочийг харж байсан уу?   

Гар утсаараа ярьж байгаа жолоочийн машинд сууж явсан тохиолдол 
бий юу? 

  

 
1 Үүнийг Врейк (замын хөдөлгөөний аюулгүй байдлын хандив) хэвлүүлсэн бөгөөд дахин хэвлэхийг зөвшөөрсөнд 
талархаснаа илэрхийлье. www. brake.org.uk and www.roadsafetyweek.org 

Хүүхдүүд асуултанд хариулсны дараа тэдэнд хариултаа болон хөндсөн асуудлыг 
эргэцүүлж бодох боломж олго. 
Хэлэлцэх асуудалд дараах зүйлсийг оруулж болох юм: 

• Сургууль, гэрийн орчин тойрны зам ямар байна вэ? 
• Тэнд хүмүүсийг хамгаалахад туслах аюулгүй байдлын хэрэгслүүд, онцлог зүйлс 

байна уу? Тэдгээр нь хангалттай байна уу? 
• Явган зорчигчдод хамгийн аюултай газар нь хаана байна вэ? 
• Жолоочид зорчигчийг харахад ямар үед хамгийн хэцүү байдаг вэ? 
• Аюулгүй байхын тулд та юу хийж чадах байсан бэ? 
• Таныг хамгаалахын тулд жолооч юу хийж болох вэ? 

ТАРААХ МАТЕРИАЛ: Зогс, Ажигла, Сонс 
Зам гарахын тулд хамгийн аюулгүй газрыг ол 
Бүх чиглэлийг харах боломжтой болон жолооч өөрийг 
тань харж чадах газрыг ол. Замын эргэлтэн дээр хэзээ ч 
зам хөндлөн бүү гар. 
 

 

 

Зогс 
Замын хашлагыг давахаас өмнө зогс.  
Замын хөдөлгөөнд хэт ойрхон бүү зогс. 
 

Ажигла 
Замын хөдөлгөөний орчныг сайтар харж, бүү яар. 
 
 

 

 

Сонс 
Заримдаа машины барааг харахаасаа өмнө дуу чимээг 
нь сонсох боломжтой байдаг учраас сайтар сонс. 
 

Аюулгүй үед л зам хөндлөн гар 
Аюулгүй зай талбай, хангалттай цаг хугацаа байгаа үед л 
зам хөндлөн гарч болно. Зам гарч явахдаа хараагаа 
салгахгүйгээр, сайн сонсож яв. 

ДАСГАЛ: Аюулгүйгээр зам хөндлөн гарах - дүрд 
тоглох2 

Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. 
Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд 
тараахгүй. Та “Зогс, Ажигла, Сонс” тараах материалыг энэ дасгалтай хамт хэрэглэж 
болно. 
 
Шаардагдах хугацаа: 30 минут орчим.  
 
Гол сургамж: Замын орчинд аюулгүйгээр биеэ авч явах, “Зогс, Ажигла, Сонс”. 
 
Зорилт: Энэхүү дүрд тоглох дасгал нь “Зогс, Ажигла, Сонс” урианд үндэслэсэн 
бөгөөд хүүхдийг аюулгүй орчинд зам хөндлөн гарахад дадлагажуулахад чиглэгдэнэ. 

Дасгалын гол зорилго нь хүүхдүүдийг янз бүрийн аргаар зам хөндлөн гарах хэлбэрээр 
дүрд тоглуулахад оршино. 
 
Уг дасгалыг ангид юмуу том өрөө, зааланд хийж шалан дээр зам болон хашлагыг 
тэмдэглэх шохой, өнгөт тууз ашиглаарай. Дагсалыг хийлгэхдээ бодит амьдралд гарч 
болзошгүй аюул эрсдэлийг хүүхдүүдээр эргэцүүлэн бодуулах хэрэгтэй. 
 
Эхлэхийн өмнө хүүхдүүд “Зогс, Ажигла, Сонс” дүрмийн дараах таван үе шатыг мэдэж 
байгааг нягтлах нь зүйтэй: 

• Зам гарахдаа хамгийн аюулгүй газрыг ол.  
• Зогс: Зам болон хашлаганы ирмэг давалгүйгээр зогс.  
• Ажигла: Орчин тойрныг сайтар ажиглаж, бүү яар.  
• Сонс: Заримдаа машины барааг харахаасаа өмнө дуу чимээг нь сонсох 

боломжтой байдаг учраас сайтар сонс.  
• Аюулгүй үед нь л зам хөндлөн гар. Зам гарахдаа ч мөн ажигла, сонс.  

 
Хүүхдүүдийг гар гараас нь бариулаад хос хосоор нь зам хөндлөн гаргах жүжигчилсэн 
үзүүлбэр хийлгээрэй. Ингэхлээ тэд дээрх таван үе шатыг баримталж байгаа эсэхийг 
нягтална.    
  
 
2 Энэ материал Английн Тээврийн Яамны “Think!” кампанит ажлын хүрээнд хэвлэгдсэн бөгөөд түүнийг дахин 
хэвлүүлэх зөвшөөрөл олгосонд талархал илэрхийлье. http://think.direct.gov.uk 

ДАСГАЛ: “Аюулгүй алхая” тоглоом3 

Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. 
Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд 
тараахгүй. Та “Зогс, Ажигла, Сонс” тараах материалыг энэ дасгалтай хамт хэрэглэж 
болно. 
Шаардагдах хугацаа: 15 минут.  
Гол сургамж: Замын орчинд аюулгүйгээр биеэ авч явах, “Зогс, Ажигла, Сонс”. 
Зорилт: Өмнөх дасгал ажлуудаар ярилцсан мэдлэг, мэдээллийг бататгахад уг 
дасгалыг ашигла. 

 
Энэхүү дасгал нь хөдөлгөөнт тоглоом юм. Багш хүүхдүүдээр хийлгэх хэд хэдэн 
үйлдэл буюу хөдөлгөөнийг заах бөгөөд тодорхой дараалалгүйгээр зааварчилгаа 
өгөхөд хүүхдүүд тухайн үйлдлийг хийнэ. Дор дурьдсан заавар, үйлдлийг биелүүлнэ: 

• Нэг эгнээнд жагс! [Бүгд нэг нь нөгөөгийнхээ араас нэг эгнээ болох] 

• Гараасаа барь! [Ойролцоо хүнийхээ гараас барих] 

• Явган зам ашигла! [Өрөөний заасан тодорхой хэсэгт очих] 

• Зогс, ажигла, сонс! [Чимээгүй зогсон орчин тойрныг ажиглаад зам гарахад 
бэлдэх] 

• Зам хөндлөн гар! [Эргэн тойрноо харангаа зам хөндлөн гар] 
Тоглоом тоглохын тулд хүүхдүүдэд үйлдлийг үлгэрлэн харуулаад үйлдэл бүрийг 
хийлгэж дадлагажуул. Дараа нь тодорхой дараалалгүйгээр тухайн үйлдлийг 
хийлгэнэ. Тоглоомын гол санаа нь тухайн үйлдлийг хийхдээ хамгийн сүүлчийнх 
болохгүйн төлөө байна (гэхдээ нэг нь ч хасагдахгүй). 
Аажмаар эхлээд, хүүхдүүд хийх үйлдлээ хийж сурмагц улам хурдтай болгох хэрэгтэй.  
Тоглоомоо дуусгахын зэрэгцээ хүүхдүүдийг амрааж, нарийхан явган замд яагаад нэг 
эгнээгээр явах хэрэгтэй вэ?, замын орчинд яагаад гар гараасаа хөтлөх нь чухал вэ? 
гэх мэт хэд хэдэн асуултыг тавиарай.  

 
3 Энэ материал Английн Тээврийн Яамны “Think!” компанит ажлын хүрээнд хэвлэгдсэн бөгөөд түүнийг дахин 
хэвлүүлэх зөвшөөрөл олгосонд талархал илэрхийлье. http://think.direct.gov.uk 

ТАРААХ МАТЕРИАЛ: “Зогс, ажигла, сонс” дасгал  

 
Дор зам хөндлөн гарах таван үе шатыг зөв дараалалд оруулна уу. 

 

Сонс:  
Заримдаа машины барааг 

харахаасаа өмнө дуу чимээг нь 
сонсох боломжтой байдаг учраас 

сайтар сонс. 
 
 

Зогс:  
Зам болон хашлаганы ирмэг 

давалгүйгээр зогс. 
 
 
 

Аюулгүй үед нь л зам хөндлөн гар. 
Зам гарахдаа ч мөн ажигла, сонс. 

 
 
 
 

Зам гарахдаа хамгийн аюулгүй 
газрыг ол. 

 
. 
 
 

Ажигла: 
Орчин тойрныг сайтар ажиглаж, бүү 

яар. 
 

 

1рт 
 
 
 
 

 
2рт 

 
 
 
 
 

3рт 
 
 
 
 
 

4рт 
 
 
 
 
 

5рт 

ТАРААХ МАТЕРИАЛ: Зурагт хуудас хий 
Бусад хүүхдүүдэд зориулж “Зогс, Ажигла, Сонс” уриаг сануулах зурагт хуудас хий.  

ТАРААХ МАТЕРИАЛ: Зам хөндлөн гарахдаа үргэлж 
гар гараасаа бариарай 
Доорх зургийг өнгөөр буд. Замын орчинд үргэлж том хүнээс хөтлөхөө мартуузай. 

ДАСГАЛ: Сурсанаа хэрэгжүүлэнгээ алхая 

Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. 
Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд 
тараахгүй.  
Шаардагдах хугацаа: 1 цаг орчим.  
Гол мэдээлэл: Замын орчинд аюулгүйгээр биеэ авч явах, “Зогс, Ажигла, Сонс”. 
Зорилт: Замын хөдөлгөөний аюулгүй байдлын талаарх хичээлээр хүүхдүүдийн 
сурсныг амьдрал дээр зам нэвтрэх дадлагыг хийлгэн практикт нэвтрүүлэх. Дасгалыг 
хийхийн өмнө хүүхдүүд бүгд “Зогс, Ажигла, Сонс” уриаг мэдэж байгаа эсэхийг нягтлах 
нь зүйтэй. 

 
Дасгалд хүүхдүүдийг татан оролцуулахдаа тэднийг жижиг бүлэгт хуваагаад, осол 
эрсдэлийг танин мэдүүлэх бодит амьдралын туршлага өгөхийн тулд богино замын 
явган аялал хийлгэнэ.   

Аялалыг төлөвлөх 
Явах замыг хүүхдүүдээр сонгуулах ба тухайн замыг хөндлөн гарах 2-3 боломжтой 
байх хэрэгтэй. 
Эхлэхээс өмнө хүүхдүүдтэй тэдэнд юу харагдаж болзошгүй тухай мөн тохиолдож 
болох эрсдэлийн талаар ярилцах нь чухал. Дараах асуултуудад анхаарлаа 
төвлөрүүлэхийг тэдэнд зөвлөөрэй: 

• Ямар эрсдэл гэмтэж бэртээх үр дагавар авчирч болох вэ? 
• Аюулгүй байдлаа хангахын тулд тэд юу хийж чадах вэ? 
• Хүүхдүүдийг гадаа явж байхад тэднийг аюулгүй байлгахын тулд хэн тусалж 

чадах вэ? 
 
Алхаж байхдаа сахих дүрмийг буй болгоорой. Үүнд дараах зүйлийг оруулж болох юм: 

• Үргэлж насанд хүрэгчтэй хамт явах, гараас нь хөтлөх 
• Замын ирмэгээс хол бай.  
• Зам гарахад аюулгүй болох хүртэл замын хажуу, хашлаганы дэргэд хүлээ.  
• Үргэлж Зогс, Ажигла, Сонс 

Гадуур алхах 
Хүүхдүүдэд маршрут болон аюулгүй байдлаа сахих дүрмийг сануулах хэрэгтэй. 
Тэднийг хос хосоор нь хуваан, замдаа гараарай. 
Явган алхах үеэр бүлгийн өмнө болон ард нь насанд хүрсэн хүн явж байх 
шаардлагатай.  
Хүүхдүүдийг орчин тойрноо ажиглан юу харж байгаагаа тайлбарлах даалгавар өгнө: 
Замын хөдөлгөөн? Зогсоолд тавьсан машинууд? Уулзвар? Гарц? Мод? Замын 
тэмдэг? Зам муруй байна уу эсхүл шулуун байна уу? Хөдөлгөөн хурдтай байна уу 
эсхүл удаан байна уу? гэх мэт. 
Зам хөндлөн гарахаасаа өмнө  зам гарахад аюулгүй газар сонгож, санал болгох 
боломжийг хүүхдүүдээр олгоорой. . Тэднээр замын орчин тойрон, осол эрсдэлийг 
тайлбарлуул. Зам гарахдаа хөдөлгөөнийг аюулгүй болох хүртэл нь хүлээх хэрэгтэй.  
Зам хөндлөн гарахдаа хүүхдүүд дараах таван үе шатыг мөрдөх нь зүйтэй: 

• Зам гарахдаа хамгийн аюулгүй газрыг ол.  

• Зогс: Зам болон хашлагын ирмэг дээр зогс.  

• Хар: Өөртөө хангалттай хугацаа өгч, орчин тойрныг сайн хар.  

• Сонс: Анхааралтай сонс. Та заримдаа замын хөдөлгөөнийг харахаасаа өмнө 
урьдчилж дууг нь сонсдог.  

• Аюулгүй үед нь л зам хөндөн гар. Зам гарахдаа хар, сонс.  

Алхсаны дараа 
Хүүхдүүдийг гадуур алхсанаа эргэцүүлж, дараах асуултуудад хариулах зааварчилга 
олгох:  

• Тэд юу харж, сонссон бэ? 

• Тэднийг аюулгүй байхад юу туслав? 

• Тэд ямар аюул эрсдэлтэй тулгарав? 

• Тэд зам хөндлөн гарч байхдаа аюулгүй байдлаа сахих дүрмээ санаж байна 
уу?  

ТАРААХ МАТЕРИАЛ: Өгүүллэгийн цаг - Хүслэнд 
тохиолдсон явдал 4  
Хэрэв би шувуу байсан бол хаашаа ч явах боломжтой ... нүдээ аниад төсөөлбөл,  цэв 
цэнхэр өндөр тэнгэрт, алс хол дулаан, үзэсгэлэнтэй наранд, агаарт бүжиглэнэ. 
Энэ үе бол хамгийн муухай цаг үе юм. Хэрэв би сонсох гээд сайн хичээвэл 
сургуульдаа явж байгаа найзууд маань сонсогдоно. Тэд сургуульдаа яваад их азтай 
юм аа, би ч гэсэн сургуульдаа явахыг хүсэж байна. Сургууль тарсны дараа 
хүүхдүүдийн инээлдэн, гадаа гүйлдэж байгаа дуу нь сонсогддог. Ядахдаа бусад 
хүүхдүүд тоглож байхыг харж, нар салхинд гарах юмсан. 
Хөгжим миний сэтгэлийг сэргээдэг учир би уйтгарлах үедээ лимбэ тоглодог. Гэвч 
одоо би лимбээ ч барьж чадахгүй, гүнзгий амьсгал ч авч чадахгүй байгаа. Миний бие 
маш их хөндүүрлэж өвдөж байна... Энэ ерөөсөө ч шударга биш байна. Би үүнийг үзэн 
ядаж байна. 
Юу болсон тухай байнга би байнга боддог. Бид бүгд нуур руу явж байсан юм. 
Их нарлаг өдөр байсан болохоор машин дотор маш их халуун байсан юм. Хүнд, 
хөлөрсөн суудлын бүс... Тэрийг харж байна уу, нуур тэнд байна! Очоод хүйтэн усанд 
тоглоод л, зөөлөн салхи үлээнэ... Бараг л ирчихлээ. Тийм ээ, машинаа зогсоолд 
тавьж, бүгд буух цаг боллоо! “Болоогүй ээ” гэж ээж нь хэллээ. 
Халуун суудлын бүсийг тайлж, илүү сайн хармаар байна... Тийм ээ, бүсгүйгээр илүү 
сайн харагдаж байна. 
Гэтэл аймшигтай зүйл болох нь тэр. Би суудлаасаа 
шидэгдэж,  миний толгой хүчтэй цохигджээ. 
Миний мэдэж байгаа бүх юм гэвэл, гар маань тэсэхийн 
аргагүй өвдөж, амьсгалах бүрд цээж  маш 
их зовууртай өвдөж байлаа. Бас булчин өвдөж байв. Ээж 
маань зүгээр... мөн бусад нь ч гэсэн айж сандарсан боловч 
зүгээр байлаа. Тэд бүгд суудлын бүсээ бүсэлсэн байсан учир 
аврагдсан юм. Машинууд удаан явж байсан хэдий ч, өөр нэг 
машин бас зогсоол хайгаад явж байсан ба тэр машины 
эмэгтэй жолооч буруу замаар талаар орж ирсэн.  
Ааваас асуухад, машиныг засуулахад маш их мөнгө орно, сая 
саяар биш ч гэлээ маш их мөнгө орно гэж байсан. 

 
4 Энэхүү материал нь Английн  тээврийн яамны “Think!” кампанит ажлын хүрээнд хэвлэгдсэн бөгөөд дахин 
хэвлүүлэх зөвшөөрөл олгосонд нь талархаж байна. http://think. direct. gov. uk 

Найзууд маань над дээр олон удаа ирж миний инээдийг ихэд хүргэдэг байсан нь 
инээж чадахгүй миний цээжийг маш их өвтгөдөг байлаа. Тиймээс би одоо 
найзуудыгаа харж чадахгүй болсон. 
Гэхдээ би азтай байсан. Нөхцөл байдал үүнээс ч илүү муу байж болох байсан. Гэхдээ 
миний цээж өвдөж байна, лимбээ барьж чадахгүй байна, миний гар маш 
их хөндүүрлэж... би хүссэн зүйлээ юуг ч хийж чадахгүй байна. Одоо би хэсэг 
хугацаанд дахиж нуур харахгүй. 
Хэрэв би шувуу байсан бол алс хол нисэж, хэзээ ч дахиж ганцаардахгүй. Би суудлын 
бүсээ тайлснаас болоод энэ бүх зүйл болсон. Би үнэхээр тэнэг. Энэ үнэхээр шударга 
биш байна.  
ДАСГАЛ: Хүслэнд тохиолдсон явдал – Үргэлжлүүлэн 
хийх дасгалууд 

1. Энэ өгүүллэгээс юу сурав? 
 
_______________________________________________________________________

_______________________________________________________________________ 

2. Өгүүллэгийг уншаад ямар санагдав? 
 
_______________________________________________________________________

_______________________________________________________________________ 

Радио ярилцлага 
Хүслэнгээс радиогийн ярилцлага авч, тэрээр машины ослын талаараа ярьсан байна. 
Хүслэн сурвалжлагчийн асуултад юу гэж хариулах талаар төсөөлж, түүний хариултыг 
доор бичнэ үү: 
Сурвалжлагч: Сайн уу Хүслэн, бидэнд өөрийнхөө тухай товчхон хэлж өгөхгүй юу? 
 
_______________________________________________________________________

_______________________________________________________________________ 

Сурвалжлагч: Саяхан замын осолд орж бэртсэн. Юу болсон талаараа ярьж өгнө үү? 
 
_______________________________________________________________________

_______________________________________________________________________

_______________________________________________________________________ 

Сурвалжлагч: Гэмтэл бэртлээсээ болоод хэсэг хугацаанд хэвтэрт өнгөрүүлэх 
хэрэгтэй юм байна. Түүнээс гадна энэ осол танд хэрхэн яаж нөлөөлөв? 
 
_______________________________________________________________________

_______________________________________________________________________

_______________________________________________________________________

_______________________________________________________________________ 

Сурвалжлагч: Машинд аюулгүй байх талаар бусад хүүхдүүдэд ямар зөвлөгөө өгөх 
вэ? 
 
_______________________________________________________________________

_______________________________________________________________________

_______________________________________________________________________

_______________________________________________________________________ 

ДАСГАЛ: Суудлын бүсний хэрэглээний тухай 
судалгаа 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр 
тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад 
зориулагдаагүй болно. 
Шаардлагатай хугацаа: 1 цаг.  
Гол сургамж: Замын ойр орчинд биеэ аюулгүй авч яв, үргэлж суудлын бүсээ зүү. 
Зорилт:  Суудлын бүс зүүхийн ач холбогдол, хүүхдүүд өөрсдийгөө аюулгүй 
байлгахын тулд биеэ хэрхэн авч явах талаар ойлголт өгөх. 

 
Энэхүү дасгалыг хийлгэхийн тулд хүүхдүүдийг жижиг бүлэгт хуваагаад ойр орчмын 
замын уулзвар дээр аваачин суудлын бүсний ашиглалтыг ажиглах юм. 
Хүүхдүүд зогсож ажиглахад аль болох аюулгүй уулзвар, хөдөлгөөний нэгэн жигд 
урсгалтай газрыг сонгоорой. 
Дасгал эхлэхээс хүүхдүүд судалгааны агуулгаа бодож, ажиглалтад гарахын өмнө 
тэмдэглэгээний хуудас гаргах нь зүйтэй. Тэд ажиглалтаас юу харж болох, юуг хайж 
болох талаар ярилцаж, зөвлөөрэй: 

• Суудлын бүсээ зүүгээгүй жолооч нар 

• Суудлын бүсээ зүүгээгүй урд талын суудлын зорчигчид 

• Суудлын бүсээ зүүгээгүй арын суудлын зорчигчид 

Ажиглалтад гарахаасаа өмнө хүүхдүүдэд аюулгүй байдлаа хангах дүрэм журам, мөн 
үргэлж насанд хүрэгчидтэй хамт байх хэрэгтэй гэдгийг дахин сануулаарай. 

Судалгааны дараа 
Хүүхдүүд судалгаагаа дууссаны дараа бүгдийг нь цуглуулж, хүүхдүүдэд олсон 
мэдээллээ хэлэлцэг, юу харсан талаар эргэцүүлэх боломж олгоорой. Тэд дараах 
зүйлүүд дээр төвлөрч болно: 

• Жолооч нар суудлын бүсээ зүүсэн байсан уу? Хэчнээн нь буюу хэдэн хувь нь? 

• Урд суудлын зорчигчид суудлын бүсээ зүүсэн байсан уу? Хэчнээн нь буюу 
хэдэн хувь нь? 

• Арын суудлын зорчигчид суудлын бүсээ зүүсэн байсан уу? Хэчнээн нь буюу 
хэдэн хувь нь зүүсэн байсан бэ? 

• Арын суудлын зорчигчид суудлын бүсээ зүүсэн байсан уу? Хэчнээн нь буюу 
хэдэн хувь нь зүүсэн байсан бэ? 

• Хүүхдүүд санал асуулга авч байх явцдаа ямар нэгэн чиг хандлага олж харсан 
уу? 

• Залуу болон ахмад хүмүүсийн үйлдэл ялгаатай байна уу? Эмэгтэйчүүд 
эрэгтэйчүүдийн хооронд? Насанд хүрэгчид болон хүүхдүүдийн ялгаа? 

• Яагаад суудлын бүс зүүх ёстойг тайлбарлана уу? 

• Тэд үргэлж суудлын бүсээ зүүдэг үү? Тэдний үзэл бодол өөрчлөгдсөн үү? 

• Тэд хэрхэн найз нөхөд, гэр бүлийнхнийгээ суудлын бүс зүүхийг уриалж чадах 
вэ?  

ДАСГАЛ: Өгүүллэгийн цаг: Тод өнгө зөв5 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр 
тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад 
зориулагдаагүй болно. 
Шаардлагатай хугацаа: 30 минут.  
Гол сургамж: Жолооч нарт харагдахын тулд тод өнгийн хувцас өмс. 
Зорилт: Хүүхдүүдэд өгүүлэл уншиж өгөөд түүнд дэвшүүлсэн асуудлыг хэлэлцэх. 

 
Энэ явдал Энхжингийн найзын гэрт болсон үдэшлэгийн өмнөх өдөр болсон юм. 
Энхжин их баяртай байлаа.” Аав аа, би үдэшлэгт шинэ хар даашинзаа өмсчих үү? “ 
гэж Энхжин асуув. Бид тийшээ алхаад очиж болно биз дээ? 
“Чи 4 настай  юм чинь зүгээр гэж бодож байна.” хэмээн аав нь хэлэв. “Эндээс холгүй 
ээ. Зам дагуу уруудаад л орчихно.”  
“Тийм ээ!” хэмээн Энхжин баярлаад бүжиглэв. Шинэ даашинз нь түүнд таалагдаж 
байлаа.  
Дараагийн орой нь үдэшлэг боллоо. Тэр хар даашинз, хар гутлаа өмсөв.  
Аав нь инээмсэглээд “Чи их дэгжин харагдаж байна. Гэхдээ чи ойж гэрэлтдэг ханцуйн 
боолтоо зүү” гэв.  
Аав нь хоёр цагаан боолт гаргаж ирэхэд  Энхжин “Энэ чинь миний хувцсыг онцгүй 
харагдуулна шүү дээ” гэж хэлэв. ”Энэ тийм ч дэгжин биш ч гэсэн чамайг аюулгүй 
байлгана”гэж аав нь хэлээд “Энэ чинь шөнө жолооч нарт чамайг харахад тусална”гэв.  
Аав ханцуйн зүүлтээ зүүхэд, Энхжин ч мөн зүүв. Гэхдээ тэр, зүүлтээ байхгүй 
болчхоосой гэж хүсэж байв. Гадаа маш харанхуй, хүйтэн байлаа. Энхжин аавтайгаа 
баяртайгаар аавынхаа гараас хөтлөн явав.  
Эми гэнэт урд нь хүүхдүүд инээлдэхийг сонсов. Харанхуйд тэднийг харахад хэцүү 
байсан ч түүний найз Ананд, Тэмүүлэн нар шиг сонсогджээ. Дараа нь Энхжин тэднийг 
олж харав. Тэд гоё өмд, хар гадуур хувцас өмсжээ. Энхжин тэднийг дууджээ, тэгээд 
тэр хоёр Энхжинг замын хажууд хүлээж байв.  
Гэнэт аав нь “Замаа хараач” гэж хашхирлаа.  

 
5 Энэхүү материал нь Английн  тээврийн яамны “Think!” кампанит ажлын хүрээнд хэвлэгдсэн бөгөөд дахин 
хэвлүүлэх зөвшөөрөл олгосонд нь талархаж байна. http://think. direct. gov. uk 



 

 

24 

Нэгэн машин замаас гараад Ананд, Тэмүүлэн нарыг чиглэн ухарч байв. Үүнийг  
харсан ээж нь хөвгүүдийг амжиж замаас холдуулсан байна . 

Машины жолооч зогсоод цонхоо онгойлгов. “Та биднийг мөргөхөө шахлаа,” гэж 
хөвгүүдийн ээж хэлэв. Тэрээр бага зэрэг ууртай сонсогдож байв.  
“Намайг үнэхээр уучлаарай, би та нарыг харсангүй. Та нар 
бүгд хар өнгийн хувцастай байсан.” гэж жолооч хэлэв. 
Энхжин аав руугаа нэг хараад, тэд цаашаа чимээгүйхэн 
үдэшлэг рүү алхлаа.  
Дараагийн өдөр нь ясли цугларах өдөр байлаа. Энхжин 
хамгийн тод өнгийн хувцаснуудаа өмсөөд гадуур нь тод шар 
судалтай хүрмээ углав.  
Аав нь түүнийг хараад ”Чи маш өнгөлөг харагдаж байна” гэв.  
Энхжин “Ясли руу явж байх үед жолооч нарт  харагдахын тулд 
би ингэж хувцасласан” гэв.  
“Ухаантай охин шүү! Өдөр ч бай, шөнө ч бай тод өнгөлөг байх 
нь зөв!” хэмээн аав нь хэлжээ. 

Үргэлжлүүлэн хийх дасгалууд 
Дээрх өгүүллэгийг хүүхдүүдэд уншиж өгсний дараа доорх асуултуудын дагуу 
ярилцаарай: 
 

• Энхжин яагаад хар өнгийн хувцас өмссөн бэ? 

• Тэр хаашаа явж байсан бэ? 

• Ананд, Тэмүүлэн нарт юу тохиолдсон бэ? 

• Яагаад машин тэднийг мөргөх шахав? 

• Дараагийн өдөр нь Энхжин яагаад тод өнгийн хувцас өмссөн бэ? 
Хүүхдүүд одоо юу өмсөж байгаа талаар нь ярилцаарай. Хэн өнгөлөг, тод хувцас 
өмссөн байна вэ? Хэн бараан хувцас өмссөн байна вэ? 
Замын ойр орчимд явж байхдаа тод өнгийн хувцастай байвал, хүүхдүүд жолооч нарт 
сайн харагддаг бөгөөд  ингэснээрээ хэрхэн хүүхдүүдийг аюулгүй байлгадаг тухай 
ярьж ойлгуулаарай. Аль хүүхдийг жолоочид хялбар олж харах вэ?  
Өдрийн цагаар хүртэл, ялангуяа цаг агаар тааламжгүй жолооч нар бага насны 
хүүхдүүдийг харахад бэрхшээлтэй байдаг талаар онцолж яриарай.

ТАРААХ МАТЕРИАЛ: Намайг тод өнгөөр будаарай 
Жолоочид сайн харагдуулахын тулд хувцсыг нь тод өнгөөр будаарай. Жолоочид сайн 
харагдуулахын тулд хувцсыг төд өнгөөр буд. Дараа нь будсан хувцсаа хайчлаад 
охины дүрсэн дээр нааснаар охин гадуур гарахад аюулгүй болох юм.  

• Үргэлж суудлын бүсээ зүү.  
• Хэзээ ч цонхоор биеэ болон гараа гаргаж болохгүй 
• Жолоочийн толинд харах хэсгийг таглаж, хааж болохгүй.  
• Машинд суух, буухдаа замын хөдөлгөөнөөс эсрэг талын хаалгыг ашигла.  
• Машин хөдөлж байхад хаалганы бариулд бүү хүр.  
• Жолоочийн анхаарлыг бүү сарниул.  
  

ТАРААХ МАТЕРИАЛ: Машинд аюулгүй зорчих тухай 
өгүүллэг6 
Машинд зорчихдоо баримтлах 6 гол дүрмүүд: 
 
 
 
 
 
 
 
Эдгээр дүрмээс нэгийг нь сонгоод  замын аюулгүйн байдлын тухай товч өгүүллэг бич. 
Машинд зорчиж байсан хүүхэд гэмтэх шахсан тухай өгүүллэг бодож олоорой. 
Тайлбарын хамт хэд хэдэн зураг зурж өгүүллэгээ ярьж болно. Мөн өгүүллэгийн 
төгсгөлд аюулгүй байдлын талаар ойлгомжтой, тодорхой сургамжийг оруулсан байх 
хэрэгтэй.  
 
 
  

 
6  Энэ дасгал нь Английн  тээврийн яамны “Think!” кампанит ажлын хүрээнд хэвлэгдсэн материал дээр 
тулгуурласан бөгөөд дахин хэвлүүлэх зөвшөөрөл олгосонд нь талархаж байна. http://think. direct. gov. uk 

• Үргэлж суудлын бүсээ зүү.  
• Хэзээ ч цонхоор биеэ болон гараа гаргаж болохгүй 
• Жолоочийн толинд харах хэсгийг таглаж, хааж болохгүй.  
• Машинд суух, буухдаа замын хөдөлгөөнөөс эсрэг талын хаалгыг ашигла.  
• Машин хөдөлж байхад хаалганы бариулд бүү хүр.  
• Жолоочийн анхаарлыг бүү сарниул.  
  

ТАРААХ МАТЕРИАЛ: Машин дотор аюулгүй биеэ 
авч явах7 
Машинд зорчихдоо аюулгүй байдлаа хангаж, ослоос сэргийлэхийн тулд биеэ зөв 
авч явах нь чухал. 
 
 
 
 
 
 
 
Доорх зургуудыг хараад зөв эсхүл буруу үйлдлүүдийг тодорхойлоорой. 
 

 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 
 

 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 
 

 
7  Энэ дасгал нь Английн  тээврийн яамны “Think!” кампанит ажлын хүрээнд хэвлэгдсэн материал дээр 
тулгуурласан бөгөөд дахин хэвлүүлэх зөвшөөрөл олгосонд нь талархаж байна. http://think. direct. gov. uk 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 
 

 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 
 

 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 
 

 

Энэ үйлдэл аюулгүй юу эсхүл аюултай юу? Яагаад? 
 
 
Хэрэв аюултай бол, яаж аюулгүй болгох вэ? 

ТАРААХ МАТЕРИАЛ: Ялгааг олох 
Эдгээр хоёр зургийн хоорондох 6 ялгааг олоорой 

Эрхэм хүндэт эцэг, эхчүүд ээ, 
Хүүхэд тань замын хөдөлгөөний олон тооны осол, эндэгдлийг бууруулах зорилго 
бүхий төслийн хүрээнд замын хөдөлгөөний аюулгүй байдлын тухай суралцаж байна.  
Хүүхдүүд тоглоом, бүтээлч даалгавар, өгүүллэг ярилцах, практик дасгал зэрэг төрөл 
бүрийн үйл ажиллагаанд гар бие оролцож байна.  
Эдгээр үйл ажиллагаанууд нь тэдэнд замын орчин тойронд хэрхэн аюулгүй байдлаа 
хангах талаар заахын сацуу дараах сургамжуудад төвлөрч суралцаж байна:  
 

Зам хөндлөн гарахаасаа өмнө зогс, хар, сонс. 
Жолооч нарт харагдахын тулд тод өнгийн хувцас өмс. 

Машин дотор үргэлж аюулгүй биеэ авч яв. 
Үргэлж суудлын бүсээ зүү. 

 
Хүүхдүүдтэйгээ юу хийж байгаа талаар нь ярилц. Тэд юу сурснаа дуртайяа хэлнэ 
гэдэгт би итгэлтэй байна.  
Хүүхдүүд практик туршлагаас хамгийн сайн сурдаг, тийм ч учраас эдгээр 
асуудлуудыг тэдэнд сайн ярьж ойлгуулснаар хүүхдүүдийн аюулгүй байдлыг хангахад 
та чухал үүрэг гүйцэтгэнэ. Замын хөдөлгөөний аюулгүй байдлын талаарх эдгээр 
мэдээлэлд алхам бүртээ онцгой анхаарал хандуулах хэрэгтэй. Эцэг эхийнх нь хувьд 
та бүхэн хүүхдүүддээ энэ талаар үлгэр жишээ болох ёстой.  
Мөн авто зам дээр болон машин дотор хүүхдүүддээ өөрийнхээ биеэр үлгэр 
дууриалал үзүүлэх нь тэдэнд аюулгүй байх дүрэм журам, чадварыг сургахад туслах 
төдийгүй, эдгээрийг тэд амьдралынхаа туршид дагахад дэм болно. Өнөөдөр сурсан 
зүйлээ бататгаснаар өөрсдийнхээ болон үр хүүхдийнхээ аюулгүй байдлыг хангаарай.  
Таны туслалцаа, дэмжлэгт баярлалаа. Аюулгүй байгаарай! 
 
 
ZEBRA төсөл  

Талархал 
Зам тээврийн хөдөлгөөний аюулгүй байдлыг дэмжих Аюулгүй, Тогтвортой Зам 
Тээврийн Дорнын Холбоо “АТЗТДХ” энэхүү гарын авлагыг бэлтгэхэд тусалж дэмжсэн 
дараах байгууллагуудад гүн талархал илэрхийлж байна. 

 
Брейк, Замын аюулгүй байдлыг дэмжих байгууллага 

www.brake.org.uk болон www.roadsafetyweek.org 

 
Европын сэргээн босголт хөгжлийн банк  

www.ebrd.com 
 

 
Олон улсын автомашины холбоо (ФиА) Сан 

www.fiafoundation.org 
 

 
Английн тээврийн яам, Think! кампанит ажил  

think.direct.gov.uk 
 

 
Замын аюулгүй байдлын төлөөх залуус  

www.youthforroadsafety.org 

	Шаардагдах хугацаа: 30 минут орчим.   Гол сургамж: Замын орчинд аюулгүйгээр биеэ авч явах, “Зогс, Ажигла, Сонс”.  Зорилт: Энэхүү дүрд тоглох дасгал нь “Зогс, Ажигла, Сонс” урианд үндэслэсэн бөгөөд хүүхдийг аюулгүй орчинд зам хөндлөн гарахад дадлагажу...

	ДАСГАЛ: “Аюулгүй алхая” тоглоом2F
	Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахгүй. Та “Зогс, Ажигла, Сонс” тараах материалыг энэ дасгалтай хамт хэрэглэж болно.
	Шаардагдах хугацаа: 15 минут.
	Гол сургамж: Замын орчинд аюулгүйгээр биеэ авч явах, “Зогс, Ажигла, Сонс”.
	Зорилт: Өмнөх дасгал ажлуудаар ярилцсан мэдлэг, мэдээллийг бататгахад уг дасгалыг ашигла.

	ТАРААХ МАТЕРИАЛ: Зурагт хуудас хий
	ТАРААХ МАТЕРИАЛ: Зам хөндлөн гарахдаа үргэлж гар гараасаа бариарай
	ДАСГАЛ: Сурсанаа хэрэгжүүлэнгээ алхая
	Багшид зориулсан тэмдэглэл: Энэ нь багшийн чиглэл дор гүйцэтгэх дасгал юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахгүй.
	Шаардагдах хугацаа: 1 цаг орчим.
	Гол мэдээлэл: Замын орчинд аюулгүйгээр биеэ авч явах, “Зогс, Ажигла, Сонс”.
	Зорилт: Замын хөдөлгөөний аюулгүй байдлын талаарх хичээлээр хүүхдүүдийн сурсныг амьдрал дээр зам нэвтрэх дадлагыг хийлгэн практикт нэвтрүүлэх. Дасгалыг хийхийн өмнө хүүхдүүд бүгд “Зогс, Ажигла, Сонс” уриаг мэдэж байгаа эсэхийг нягтлах нь зүйтэй.

	ТАРААХ МАТЕРИАЛ: Өгүүллэгийн цаг - Хүслэнд тохиолдсон явдал 3F
	ДАСГАЛ: Хүслэнд тохиолдсон явдал – Үргэлжлүүлэн хийх дасгалууд
	ДАСГАЛ: Суудлын бүсний хэрэглээний тухай судалгаа
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 1 цаг.
	Гол сургамж: Замын ойр орчинд биеэ аюулгүй авч яв, үргэлж суудлын бүсээ зүү.
	Зорилт:  Суудлын бүс зүүхийн ач холбогдол, хүүхдүүд өөрсдийгөө аюулгүй байлгахын тулд биеэ хэрхэн авч явах талаар ойлголт өгөх.

	ДАСГАЛ: Өгүүллэгийн цаг: Тод өнгө зөв4F
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 30 минут.
	Гол сургамж: Жолооч нарт харагдахын тулд тод өнгийн хувцас өмс.
	Зорилт: Хүүхдүүдэд өгүүлэл уншиж өгөөд түүнд дэвшүүлсэн асуудлыг хэлэлцэх.

	Нэгэн машин замаас гараад Ананд, Тэмүүлэн нарыг чиглэн ухарч байв. Үүнийг  харсан ээж нь хөвгүүдийг амжиж замаас холдуулсан байна .

